
GOUVENE CUOMO KREYE NOUVO KOMISYON REFOM EDIKASYON NEW YORK

Komisyon an Mete Chita Ansanm Dirijan Edikasyon, Dirijan Kominote ak Dirijan Biznis pou Rekomande
Refom nan Siksé Elév yo ak nan Efikasite Jesyon

Jodi a, Gouvené Andrew M. Cuomo te kreye Nouvo Komisyon Refom Edikasyon New York (New NY
Education Reform Commission), pou mete chita ansanm dirijan edikasyon, dirijan kominote ak dirijan
biznis ki gen rekonesans nasyonal pou rekomande refom nan sistém edikasyon eta a pou ka amelyore
pefomans elev yo nan salklas yo yon fason pou tout elév New York prepare nét pou avni yo.

Komisyon an pral egzamine estrikti ki genyen kounye a nan sistem edikasyon eta a tankou rekritman ak
pefomans pwofese, sikse elev yo, finansman ak depans nan edikasyon, angajman paran ak fanmi,
pwoblém distri ki nan gwo bezwen yo, ap pi bon itilizasyon teknoloji nan salklas yo. Komisyon an pral
analize 0ganizasyon distri lekol yo tou pou asire yo estriktire pou satisfe bezwen elév New York yo
pandan y ap respekte kontribiyab yo.

Gouvene Cuomo di konsa, “Li enpotan pou nou bay elév New York yo konesans ak zouti pou yo fe
konpetisyon, epitou pou yo devlope nan ekonomi global tré konpetitif sa a. Nouvo Komisyon Refom
Edikasyon New York ap mete chita ansanm edikaté, dirijan biznis, dirijan travay, dirijan oganizasyon ki pa
komesyal, ak inovaté pwouve pou egzamine lekol leta nou yo pi pre, epi pou vini avék yon pwoje pou
siksé yo pidevan. Yon sistem edikasyon efikas ap pémeét gen yon kominote fo ak yon ekonomi ki an
sante, epi | ap asire elev nou yo edike ak fome korékteman pou antre sou mache travay la. Lavni eta nou
an depann dirékteman de fason nou anseye timoun nou yo jodi a, epi mwen pa ka tann pou travay
ansanm avek Komisyon an pou fé lekol piblik nou yo vin pi bon nan peyi a.”

Richard (Dick) Parsons, Prezidan ki an Retrét, Citigroup, ak Prezidan Nouvo Komisyon Refom Edikasyon
New York, di konsa, “Pwochen jenerasyon eléev New York yo p ap kapab fé konpetisyon nan ekonomi
global la sof si nou fe refom serye nan lekol nou yo. Pou fé travay sa a, Gouvéne Cuomo mete chita
ansanm dirijan prensipal edikasyon ak biznis ki soti toupatou nan peyi a pou ede kreye yon sistéem
edikasyon efikas pou konsidere elév yo anvan epi pou fe lekdl yo pran responsablite yo pou rezilta yo
bay ak pou lajan yo depanse. Mwen di Gouvéné a mesi pou kalite dirijan li, epitou poutet li oganize
komisyon sa a.”

Eta New York depanse plis lajan pou chak elév pase nenpot 16t eta nan peyi a, men i klase 38"*™ nan
kantite elév ki gradye nan lekol segonde. 73 pousan elév New York gradye nan lekol segonde, epi 37
pousan se pare pou ale nan kolej. Pou rezoud gwo pwen féb sa yo nan sistem edikasyon eta a, Gouvéné
Cuomo te mande kreyasyon Nouvo Komisyon Refom Edikasyon New York nan Diskou li te fe sou
Sitiyasyon Eta an 2012.

Jodi a Gouvene a te siyen yon Dekré Egzekitif pou kreye Komisyon an, epitou li te bay manm yo objektif
sa yo:

Jwenn fason pou amelyore rekritman ak pefomans pwofese, tankou sistem evalyasyon pwofeseé:

Kalite yon pwofese elév se youn nan fakte ki pi enpotan nan siksé elev la. Byen bone ane sa a, Gouvene
Cuomo ak Lejislati a mete anplas yon gwo sistem evalyasyon pou amelyore anseéyman an ak aprantisaj
la, lé li fé pwofesé yo responsab pou sikse elév yo. Komisyon an ap egzamine fakté ki kontribiye
rekritman ak péfomans pwofesé yo tankou: prim pou anboche ak konséve pwofesé ki tre kalifye;
amelyorasyon nan sistém evalyasyon pwofese yo pou asire New York ap aplike youn nan sistém
evalyasyon ki pi fo nan peyi a; itilizasyon evalyasyon pwofesé yo pou desizyon konsénan pwomosyon,
anbochaj ak revokasyon selon egzijans ki nan lwa sou evalyasyon pwofese yo; ak pwogram preparasyon,
setifikasyon ak edikasyon pwofesé pou asire pwofese yo fome kdrékteman pou yo ka pi byen edike elév
nou yo.

Amelyore sikse elév yo:

New York klase kom 38"™ nan kantite elév ki gradye nan lekodl segonde, epi anpil elév ki gradye pa pare
pou ale nan koléj- oswa pou karye, avék anpil mezi korektif. Komisyon an ap egzamine fakte yo nan
ogmante sikse elév yo depi nan klas pre-matenél pou rive nan lekol segonde, tankou: responsablite eta a
ak egzijans pwogram nan; pwogram model pou amelyore sikse elév yo depi nan premye pwogram
aprantisaj epi pou kontinye jouk nan lekol segondé; estrateji pou chak elev gen sikse nan nivo klas
tankou sistem entévansyon ak sip0; ak regleman pou amelyore prezans ak konsévasyon elév yo.

Egzamine finansman, distribisyon ak depans edikasyon:

New York depanse plis lajan pou chak elév nan sistem edikasyon li pase nenpot |ot eta. Menmsi
finansman an afekte selon bezwen lokal dives yo, depans edikasyon an two konsantre souvan sou fre
jeneral ak avantaj administratif alaplas salklas yo. Komisyon an ap egzamine fakte ki gen enpak sou
depans nan edikasyon, tankou: finansman lekol ak Ed Eta a; efikasite ak itilizasyon depans edikasyon nan
nivo distri a; pousantaj finansman pou chak elév ki ale nan salklas la parapo ak fre jeneral ak avantaj
administratif yo; apwoch pou amelyore pwogram edikasyon espesyal ak rezilta yo pandan y ap diminye
depans yo; idantifikasyon fason pou diminye depans pou sevis transpo; idantifikasyon estrateji pou
kreye gwo ekonomi lajan ak efikasite alontém; epi analiz rannman distri-pa-distri sou envestisman nan

edikasyon ak rannman nan edikasyon pou idantifye distri ki gen pi gwo rezilta elév yo pou chak dola ki
depanse, ak sa ki pa depanse.

Ogmante angajman paran ak fanmi yo nan edikasyon:

Paran ak fanmi yo bezwen angaje nét nan prepare pitit nou yo pou sikseé nan lekol ak apre. Komisyon an
pral egzamine régleman eta a ak regleman lokal yo pou ogmante angajman paran ak fanmi yo, tankou:
fason kalandriye lekol yo satisfe bezwen elév ak fanmi bay plis angajman tankou konferans paran-
pwofesé ak mwatye jounen; régleman distri ak réegleman nivo lekol la pou rezoud pwoblém prezans elev
yo; akse nan enfomasyon konsénan efikasite pwofese yo; ak patisipasyon paran nan regleman lekol yo
tankou plasman elév yo nan lekol ki gen féb pefomans ak nan salklas pwofese ki pa efikas yo.

Egzamine pwoblém kominote lekol ki gen gwo bezwen ak mwens mwayen:

Elév ki nan distri lekol ki gen gwo bezwen ak mwens mwayen — iben ak riral — gen bezwen espesifik ki
dwe satisfe net. Komisyon an pral egzamine fason pou pi byen sévi elév ki nan kominote lavi ak riral ki
gen pi gwo bezwen, tankou: idantifikasyon fason sél defi eleév yo genyen nan chak distri ki gen gwo
bezwen kreye anpechman nan sikse akademik yo; konparezon pi bon pratik ak sévis k ap satisfé elév nou
yo ki nan gwo risk; epitou bay priyorite pou depans nan distri lekol ki gen gwo bezwen pou ka rezoud
pwoblém ki ka mande 10t sevis oswa sevis diferan, epitou prepare korekteman elev ki nan gwo risk yo
nan lekol iben ak lekol riral yo.

Jwenn pi bon itilizasyon teknoloji nan salklas la:

Itilizasyon teknoloji nan salklas enpotan pou sikse edikasyonel ak pou sikse elév nou yo pidevan.
Komisyon an pral idantifye estrateji pou pi byen itilize teknoloji nan salklas yo, tankou: amelyorasyon
akse nan bon kalite pwogram edikasyon pou rive nan teknoloji nan distri plizye zon jewografik ki gen ti
popilasyon; elimine baryé nan depans pou ofri bon kalite pwogram edikasyon yo kapab bay nan
itilizasyon teknoloji nan salklas yo; epitou konprann ki domén nan syans, teknoloji, jeni ak matematik
elev yo ta dwe konnen pou mache travay la nan yon ekonomi global k ap grandi.

Egzamine sistem edikasyon New York pou asire li satisfé bezwen elév yo pandan | ap respekte
kontribiyab yo:

Sistém edikasyon New York oganize an 700 distri lekol, plis pase mwatye ki edike mwens pase 2.000
elév. Chak nan 700 distri lekol yo gen administrasyon pa li, ak fonksyon biwo santral li, sa ki kreye travay
ki fet de fwa, gaspiyaj, ak mank efikasite nan fason distri lekol yo bay edikasyon an. Komisyon an pral
egzamine estrateji posib pou re-oganize sistéem edikasyon eta a tankou gwoupman distri yo ak/oswa
sevis komen yo; konparezon modél nan ot eta pou reyalize efikasite ak pi bon rezilta edikasyon;
idantifikasyon refom ak ekonomi lajan nan edikasyon espesyal; ogmantasyon patisipasyon reflechi net
nan eleksyon lokal yo; epi fasilite sevis komen, gwoupman ak administrasyon rejyonal.

Manm Komisyon an gen ladan:

Richard (Dick) Parsons, Prezidan Retrete, Citigroup, Prezidan Komisyon Refom Edikasyon New York
Randi Weingarten, Prezidan, Federasyon Pwofese Ameriken (American Federation of Teachers), AFL-CIO
Geoffrey Canada, Fondaté ak Direkte Jeneral, Harlem Children’s Zone

Irma Zardoya, Prezidan ak Direkté Jeneral, NYC Leadership Academy

Elizabeth Dickey, Prezidan, Bank Street College of Education

Mary Anne Schmitt-Carey, Prezidan, Say Yes to Education

Lisa Belzberg, Fondate ak Prezidan Onore, PENCIL

Michael Rebell, Ko-Fondaté ak Direkté Egzekitif, Campaign for Educational Equity

Karen Hawley Miles, Prezidan ak Direkte, Education Resource Strategies

José Luis Rodriguez, Fondate ak Direkte Jeneral, Hispanic Information and Telecommunications
Network, Inc.

Sara Mead, Patne Asosye, Bellwether Education Partners

Eduardo Marti, Vis-Chanselye Community Colleges, CUNY

Thomas Kane, Pwofese Education & Economics, Harvard Graduate School of Education

Jean Desravines, Direkte Jeneral, New Leaders for New Schools

Michael Horn, Direkté Egzekitif, InnoSight Institute

Chanselye Nancy Zimpher, Chanselye, SUNY

Chanselye Matthew Goldstein, Chanselye, CUNY

John B. King, Jr., Manm Komisyon, Depatman Edikasyon Eta New York

Senateé John Flanagan, Prezidan, Komite Edikasyon Sena

Manm Asanble Cathy Nolan, Prezidan, Komite Edikasyon Asanble

Byografi manm Komisyon an prezante nan dokiman siplemante.
Komisyon an ap rankontre plizyé fwa, epi y ap rasanble remak ak enfomasyon toupatou nan eta a.
Komisyon an ap soumét premye rekdmandasyon yo ba Gouvéné anvan lye desanm 2012, oswa nan lot

dat lé Gouvene a dwe avize Komisyon an.

Anplwaye nan Komisyon an ap Sekreté Adjwen pou Edikasyon, Asistan Sekreté Adjwen pou Edikasyon,
ak Asistans Sekreté Adjwen pou Edikasyon Avanse pou Gouvene a.

(Gade dokiman ki nan fichye siplemanté a: New NY Education Reform Commission Biographies.docx)

